
ATA OFISIAL DI KUMITE SKULAR DI BOSTON
FORSA TAREFA DI ADMISONS NA SKOLAS DI I1ZAMI

tersa-fera, 30 di Marsu di 2021

Forsa Tarefa di Admisons na Skolas di 1zami Escolar di Kumité Skular di Boston rializa um
riunion rimotu na dia 30 di Marsu di 2021, 17:00 na Zoom. Pa mais informason sobri qualquer di
itens listados abaixu, visita https://www.bostonpublicschools.org/esataskforce, email

feedback @bostonpublicschools.org o tchoma pa Escritorio di Kumité Escolar di Boston pa (617)
635-9014.

PRIZENSA

Menbrus di Forsa Tarefa di Admisons na Skolas di 1zami Prizenti: Ko-Prizidenti Michael
Contompasis; Ko-Prizidenti Tanisha Sullivan; Acacia Aguirre; Matt Cregor; Tanya Freeman-
Wisdom; Katherine Grassa; Zena Lum; Zoe Nagasawa; Rachel Skerritt; Rosann Tung; y Tamara
Wait.

Menbrus di Forsa Tarefa di Admisons na Skolas di 1zami Auzenti: Samuel Acevedo.

Pesual di BPS Prizenti: Monica Roberts, Xefi di Gabineti di Prumuson di Studanti, Familia y
Kumunidadi; y Monica Hogan, Diretora Izikutiva Sénior di Gabineti di Dadus y Prestason di
Kontas..

DOCUMENTOS APRESENTADOS

Ajenda

Ata di Riunion: tersa-fera, 23 di Marsu di 2021

Aprizentason: Ponti di Kuletivus: Un Simeira sobri Siletividadi, Integrason, y Ikuidadi na Skolas
Publiku Sikundériu di Eliti

Aprizentason: Mudelu di Chicago pa Matrikula Siletivu na Ensinu Sikundariu

XAMADA A ORDEN (Abertura Furmal)

Sr. Contompasis convoca reunion pa ordena. El anuncia que estaba disponiveis servigos di
interpretason simultanea na Espanhol, Krioulo Haitiano, Kabuverdiano, Vietnamita, Cantonés,
Mandarim, Portugués, Somali, Arabe e Lingua Gestual Americano (ASL); intérpretis ta
apresenta es mesmo e es da instruson na se lingua materno sobri modi acedi interpretason
simultaneo atraves di mudanca na canal Zoom.

Sra. Parvex fazi chamada. Sr. Acevedo staba auzenti. Dr. Freeman-Wisdom txiga na riunion
pustiriormenti. Tudu kes otu menbru staba prizenti.

APRUVASON DI ATA DI RIUNION: tersa-fera, 23 di Marsu di 2021

Apruvadu— Forsa Tarefa aprova pa unanimidadi ata di riunion di Forsa Tarefa di tersa-fera, 23 di
Marsu di 2021 sobri Admisons a Skolas di Izami.

APRIZENTASON:

Sr. Cregor da boas vindas a kes dos orador di noti; Michelle P. Burris, Asusiadu Sénior di
Pulitika, y Richard D. Kahlenberg, Menbru Sénior, anbus di The Century Foundation.

Ms. Burris aprizenta un rilatériu intituladu, Ponti di Kuletivus: Un Simeira sobri Siletividadi,
Integrason, y Ikuidadi na Skolas Publiku Sikundariu di Eliti. Risentimenti, fundason The
Century ko-organiza un Inkontru di Jovens ku Hunter College High School, Nova York. Keli foi
un simeira ku alunus y jovens ativistas di tudu pais ku objetivu di prendi kuzé ki skolas di tudu
pais sa ta fazi pa riforma si strutura di admison, ku foku partikularmenti na papel di juventudi y
na modi Ki es podi forma un kuligason ku administrason Biden. Prinsipal konkluzon di simeira
foi ki vozis di alunus ta inporta y es debi ser anplifikadu a nivel pupular, statal y federal,
inpurtansia di ativistas di integrason ka trabadja na silus, y ki investigadoris sa ta presta atenson a
ativistas studantis.

Richard D. Kahlenberg aprizenta un rilatoriu intituladu, The Chicago Model for Selective High
School Enroliment (Mudelu di Chicago pa Matrikula Siletivu na Ensinu Sikundariu). E da un
vizon jeral di si trabadju na Chicago, y dipos na Charlotte, tentandu diversifika sis skolas
siletivu. E splika ma kuandu sistema skular di Chicago sa ta pasaba di un statutu di disegregrason
pa un statutu unitariu, distritu kreba pa diversidadi rasial y ikunémiku na skolas siletivu
permaniseba ton diversu kuantu el era y é djuda-s ta konsebi un sistema ki fosi legal, diversu y di
altu kualidadi.

Sr. Kahlenberg splika ma es uza métrikas sosio-ikunémiku na prusesu di admison y é da un
vizon jeral di modi ki Chicago foi divididu na niveis sosio-ikunémiku pa Sensu, y di modi ki
70% di lugaris ta bai serba atribuidu di forma igual entri kes kuatu nivel sosio-ikundmiku. Niveis
sosio- ikundmiku ta konsidera dadus di Sensu, tendu en konta 6 fator: 1) rendimentu di pais, 2)

idukason di pais, 3) taxas di prupriedadi di kaza, 4) prupurson di familias mono-parental 5)
prupurson di familias ki ka ta papia inglés 6) dizenpenhu skular na kaza.

Sr. Kahlenberg fla ma planu di Chicago pudia ser adaptadu a diferentis sirkunstansias y é da
izenplu di Charlotte-Mecklenburg, North Carolina ki ta utiliza trés nivel sosio- ikundmiku pa si
prusesu di admison. Es ta kunfia na dadus di Sensu ma tanbe es ta konplimenta ku dadus familiar
individual auto-diklaradu sobri rendimentu y idukason di pais.

Sr. Kahlenberg fla ma, ku bazi nun Studu di Skolas di 1zami di Brooking 2019, Chicago foi
distritu ku minor lakuna en termus di riprezentason rasial en konparason ku pupulason di skolas
publiku en jeral. Riprezentason Ispaniku foi uniku aria ki kontinua ta ten un lakuna méas grandi.
Lakuna pa riprezentason ikunémiku foi tanbe kel mas pikenu di Chicago.

Pur fin, é partilha dadus di Skola Sikundariu Whitney Young na Chicago, un skola ki é ta
pensaba ser kel mas konparavel a skolas sikundariu mas siletivu di Boston, di reputason
akadémiku. Dadus di kel skola mostra un pupulason txeu diversifikadu di un pontu di vista
rasial, étniku y ikunomiku.

Sré, Sullivan abri pa purguntas. Sr2. Lum purgunta si statistika di matrikulas di Whitney Young
era matrikula atual y si ta izistiba dadus ki ta rifletiba ma mudansas ki tinha sidu fetu tinha tidu
inpaktu na distribuison. Sr. Kahlenberg rispondi ma numerus era di 2019 y ma riprezentason ten
sidu konsistenti duranti varius anu.

Sré, Aguirre purgunta sobri seis paramitru y sis pezu na meétrikas. Sr. Kahlenberg splika ma
Chicago ta pezaba kel seis fator igualmenti, inkuantu ki Charlotte ta pezaba méas idukason di
pais. E fla tanbe ma é ta atxa ma mudelu di Chicago ta parsi funsiona dretu ta pruduzi skolas
rasialmenti, étnikamenti y ykundmikamenti diversu ku altus padron akadémiku.

Sr. Cregor pidi Sr. Kahlenberg pa ilabora mas sobri skodja di leva en konsiderason rendimentu
individual di familias y nivel di idukason alkansadu na Charlotte. Mr. Kahlenberg fla ma ten
vantajens y disvantajens na tudu dos mudelu. Vantajens di konsidera infurmason di nivel
individual sobri familias € Ki, si es sa ta tenta identifika talentus y obstakulus a ultrapasa,
investigason ta mostra ma vizinhansa é inpurtanti, ma familia tanbe € inpurtanti. Chicago rizisti a
es mudelu pamodi es staba priokupadu ku fiabilidadi.

Sr. Contompasis purgunta si Chicago tinha un planu di skodja di y si tinha un limiti di skolas Ki
alunu pudia kandidataba, y di ki forma kela ta afetaba alunus imusiunalmenti. E kria sabeba
tanbe si Chicago tinha fetu un trabadju di identifikason di familias pa torna-s sienti di
opurtunidadis dispunivel pa es. Sr. Kahlenberg fla ma alunus pudia kandidataba a mas du ki un
skola, ma é ka staba sienti di un limiti. E fla tanbe ma é ka tinha kunhisimentu di ninhun piskiza
sobri inpaktu ki keli tinha sobri alunus. E ka sabia si distritu di Chicago tinha un prugrama en
vigor pa txiga na familias.

Sré, Nagasawa Kistiona modi ki dadus di risensiamentu y dadus ripurtadu individualmenti era
konbinadu o ponderadu. Sr. Kahlenberg fla ma Charlotte ta uzaba anbus ku igual pezu. E konklui
ma xavi era konsideraba diferentis fator y ka fika prezu na kel ki otus kumunidadi sa ta fazeba. E
atxa tanbe ma era inpurtanti fazi simulasons y odja modi ki ponderason di diferentis fator ta
pudia afetaba diversidadi. E pensa ma tinha un forti argumentu di pontu di vista di investigason
akadémiku pa peza dadus familiar y dadus di vizinhansa igualmenti, si dadus fosi kunfiavel.

KUMENTARIU DI PUBLIKU EN JERAL

e Julie Canfield, rizidenti na Roslindale, mai di Boston Latin School(BLS) (Skola Latinu di
Boston), tistimunha ku prupostas pa bira admisons na skolas di izami, més ikuitativu.

e Edith Bazile, rizidenti na Dorchester, difensora kumunitariu, tistimunha en apoiu a
mudansa di pulitika di admison.

e Harneen Chernow, rizidenti na Jamaica Plain, pai di Boston Latin Academy (BLA)
(Akadimia Latinu di Boston), tistimunha en apoiu a mudansa di pulitika di admison.

e Yufang Rong, rizidenti na West Roxbury, pai di BLS, tistimunha a favor di testi MAP y
di kriason di skolas mas siletivu.

e Eric Shi, rizidenti na West Roxbury, pai di Ohrenberger, tistimunha kontra mudansas na
pulitika di admison.

e Lei Ci, rizidenti na West Roxbury, pai di BPS, tistimunha kontra mudansas na pulitika di
admison.

e Vijay Hegde, rizidenti na Jamaica Plain, pai di BPS, tistimunha kontra mudansas na
pulitika di admison.

e Emma Yang, rizidenti na Dorchester, mai, tistimunha sobri kestons rilasiunadu ku
prusesu di admison es anu.

KUMENTARIUS FINAL

Sré, Sullivan agradisi oradoris y € pidi menbrus pa fazi kumentarius final.

Sré, Nagasawa, fazendu referensia a purgunta anitirior di Sr. Contompasis, mensiona un prufesor
di Universidadi di Loyola ki fazi investigason sobri alunus di Chicago y inpaktu imusiunal Ki
prusesu skular di izamis ten sobri es. E prupoi tanbe organiza un seson di eskuta di alunus, a fin
di es podi da sis opinion sobri pulitikas di admison na skolas di izami. Menbrus konkorda ma
divia serba na sidadi interu y abertu a tudu alunu, nau apenas a alunus di BPS.

Sr. Contompasis konbida, mas un ves, menbrus di publiku a invia sis kumentariu pur skritu pa
Forsa Tarefa. E insentiva tanbe menbrus di Forsa Tarefa a |é artigus ki foi partilhadu pa Sr?.
Parvex

Sré, Sullivan konklui riunion lenbrandu publiku ma pulitika tenpurariu pa admison na skolas di
izami ka ten un kuota en relason a kodigus pustal y ma ka ten limiti masimu pa numeru di
kriansas ki ta oferesedu lugaris ku bazi na kddigu pustal. E fla ma é utilizadu dos mikanismu di
atribuison, sendu primeru klasifikason GPA, y sigundu, un fator di vizinhansa, ma sen un limiti
sobri numeru di lugaris atribuidu na tutal.

INSERAMENTU

Pa volta di 18:40, Kumité vota pa unanimidadi, pa xamada numinal, inseramentu di riunion.
Atestadu:

S S Sy

Lena Parvex
Asistenti Administrativu



